
Алааһым күһүнэ

Дьаам хайатын үрдүттэн

Күһүҥҥү дойдубун көрөбүн,

Аммам кытыла саһарбыт

Хочото көбүөр ойууламмыт.

Харах ыларынан тайаан

Бэс тыам көҕөрө мөлбөйөр,

Хочо арыы харыйалара

Күөх халлааҥҥа харбаһаллар.

Тиит мастаах систэрим

Араҥас сабыыны бүрүммүттэр,

Хочо кырыытын хаймыылаан

Хатыҥнар көмүскэ сууламмыттар.

Аммам уута көҕөрбүт

Көрүөхтэн кэрэ буолбут,

Алаастар күөллэрэ уолбатыйбыт

Көччөх хойуутук мустубут



Алтан дуйун бүрүнэн

Көмүс күһүн кэлиэҕэ

Кини кэрэтин бигэргэтэн

Күлүмүрдүө куупаллара

Кэхтибэтии киэркэйэн

Кэскиллээҕи кэрэһэлии

Бөһүөлэкпит тупсуоҕа

Беркина М.Н.



Көмүс дуйдаах сыһыылардаах,

Барҕа баайдаах тыалардаах,

Алтан арыы алаастардаах-

Ахтар – саныыр Чычымаҕым,

Күүтэр күндү мин Дойдум!
Аввакумова Н.В.



Көмүс дуйунан кырааскалаан

Оту-маһы киэргэтэн

Кырыа хаһыҥынан ситэрэн

Күһүн эмиэ кэрэлээх

Минньийбит кыһыл отон

Хара тыаҕа угуйар

Күөлгэ балык чомполонон

Эр дьоннору ыҥырар
Кулачикова В.И.-Үрүччэ



Иһэбин чараҥ устун оргууйдук,

Көрөбүн тулабын кэрэхсии,

Үөрэбин күһүҥҥү көстүүттэн,

Тыынабын түөһүм муҥунан.

Тулабар – көмүс күлүмэ,

Дууһабар – сырдык иэйии.
Васильева А.К.



Күһүн сэбирдэх ардаҕын

Ордоробун олустук

Тулам сырдыыр,

Санаам үөрэр.

Бэрсэр эбээт күһүммүт

Үүнээйитин, отун-маһын,

Кыһын кыстыыр хаһааспытын.
Сивцева А.П.



Уһун ардах кэмигэр

Отун-маһын ииктэтэн

Көтөҕөлөөх сэбирдэх

СаҺардыаҕа сирбитин.

Лөгөй суолун сонордоон

Булчут тыаҕа хаамыаҕа,

Мүччү туппат санаалаах

«Байанайын» кэтэһиэ

Васильева А.Е.

